Súðavíkurhreppur

Fundargerð
21. fundur sveitarstjórnar, kjörtímabilið 2014-2018

Árið 2015, mánudaginn 9. nóv. kl.13:00 var haldinn fundur í sveitarstjórn Súðavíkurhrepps í fundarsal Álftavers, Grundarstræti 3. 

Mætt voru Anna Lind Ragnarsdóttir, Valgeir Scott, Guðbjörg Bergmundsdóttir, Halldóra Pétursdóttir og Pétur G. Markan, sveitarstjóri sem jafnframt ritaði fundargerð. 

Fundur settur klukkan 13:00.

Engin athugasemd gerð við boðun fundarins.
Oddviti bauð viðstadda velkomna. 
Sveitarstjóri bauð fundarmönnum að ganga til umræðu um fyrsta lið á dagskrá. 
Dagskrá:
1. Erindi frá Starfsendurhæfingu Vestfjarða – Viljayfirlýsing vegna Vinnuvers.

2. Erindi frá Vesturafli – styrkur.

3. Brunavarnir í Inndjúpi – Endurnýjun á brunadælu og kerru.

4. Byggðakvóti Súðavíkurhrepps – sérreglur fyrir úthlutun.

5. Jafnréttisstefna Súðavíkurhrepps 2015 – 2018.

6. Aukaþing Fjórðungsþings Vestfjarða á Hólmavík, 4. nóv. Fjárhagsáætlun og aðrar samþykktir.

7. Stuðningur við Snorraverkefnið 2016 – styrkur.

8. Bókasafnsnefnd Súðavíkurhrepps. 

9. Samkomuhús Súðavíkur – skipan í húsnefnd.

10. Ferðamálaráð Súðvíkurhrepps – kynning.

11. Erindi frá Helga Bjarnasyni – hvarf þorpsgirðingar frá svonefndum „Þórðarsteinum“
12. Fundargerð stjórnar Sambands ísl. sveitarfélaga nr. 830 & 831

13. Fundargerð stjórnar Hafnarsambandsins nr. 378.

_________________________________________________________
1. Erindinu er vísað til félagsmálanefndar Súðavíkurhrepps til umfjöllunar.
Samþykkt samhljóða.

2. Samkvæmt samþykkri fjárhagsáætlun Bs-Vest frá aukaþingi Fjórðungssambandsins er 
starfsemi Vesturafls þar inni. Ljóst er að ekki var samstaða á þinginu um fjárhagsáætlunina, m.a. vegna Vesturafls.

Sveitarstjórn Súðavíkurhrepps tekur undir með forsvarsmönnum Vesturafls sem segja í bréfinu að finna verði varanlega lausn á starfsemi Vesturafls, sú lausn sé ekki gegnum Bs-Vest. 
Sveitarstjórn Súðavíkurhrepps tekur vel í fundarumleitan Vesturafls og felur sveitarstjóra að finna mögulegan fundartíma með stjórn Vesturafls.

Samþykkt samhljóða.

3. Sveitarstjórn Súðavíkurhrepps felur sveitarstjóra að setja kaup á brunadælu og kerru í fjárhagsáætlun sveitarfélagsins fyrir árið 2016. Áætlaður kostnaður er 1.3 milljón.
Samþykkt samhljóða.

Gríðarlega mikilvægt sé að styrkja brunavarnir í Inndjúpinu eins vel og mögulegur kostur er. Tilkoma nýrrar dælu myndi styrkja og bæta öryggi í Inndjúpinu.

Sveitarstjóra falið að kanna hvort mögulegt sé að sækja um styrki fyrir kaupunum.

4. Tillaga að sérreglum vegna úthlutunar byggðakvóta Súðavíkurhrepps 2015 - 2016 tekin til umræðu. Vísað til umræðu í atvinnunefnd. 
Ráðgert er að staðfesta sérreglur Súðavíkurhrepps á næsta fundi sveitarstjórnar.
Vegna umræðu um vinnsluákvæði í úthlutunarreglum Súðavíkurhrepps bókar sveitarstjórn eftirfarandi:

Það væri að sjálfsögðu óskastaða sveitarfélagsins að í Súðavík væri staðsett öll vinnsla.  Það vinnslufyrirkomulag í kringum byggðakvóta Súðavíkurhrepps sem nú er við líði er, að mati sveitarstjórnar, besti mögulegur kostur fyrir Súðavíkurhrepp miðað við núverandi stöðu. 
6 manns vinna nú við vinnsluna í Vestfisk og hefur störfum þar fjölgað síðastliðið ár. Byggðakvóti Súðavíkurhrepps nýtist nú mun betur inn í samfélagið en undanfarin ár, með þessari vinnsluráðstöfun.

5. Jafnréttisstefna Súðavíkurhrepps 2015 - 2018 samþykkt og henni vísað til seinni umræðu.
6. Frestað til næsta fundar sveitarstjórnar.
7. Sveitarstjórn hafnar að styrkja verkefnið fjárhagslega. Sveitarstjórn er hins vegar opin fyrir því að styðja við verkefnið, sé þess e.h. möguleiki á annan hátt en fjárhagslega.
Samþykkt samhljóða.

8. Umræða um framtíð bókasafnsins. Ákveðið að færa málefni bókasafnsins frá Fræðslunefnd Súðavíkurhrepps, undir starfsemi Menningar og kynningarnefndar Súðavíkurhrepps.
Samþykkt samhljóða.
9. Sveitarstjórn Súðavíkurhrepps vísar málinu til menningar og kynningarnefndar og óskar eftir tilnefningum frá nefndinni. Alls verða 5 aðilar í nefndinni.
Samþykkt samhljóða.

10. Sveitarstjóri kynnir hugmyndir um stofnun Ferðamálaráðs Súðavíkurhrepps, þar sem ferðaþjónar í Súðavíkurhreppi munu eiga sér hagsmunasamtök. Sveitarstjóra falið að kalla saman fund með öllum ferðaþjónum í hreppnum til að kynna hugmyndina.
11.  Vísað til Byggingar og skipulagsnefndar Súðavíkurhrepps.
12. Lagt fram.
13. Lagt fram.

Fleira ekki gert.
Fundi slitið kl. 16:17
Anna Lind Ragnarsdóttir                                    Valgeir Scott

           oddviti

Guðbjörg Bergmundsdóttir                                Halldóra Pétursdóttir         

Pétur G. Markan, sveitarstjóri


